
Mensahe 2 

Makakita sa Panan-awon sa Trono sa Dios,  

sa Espirituhanong Talan-awon luyo sa Sitwasyon sa Kalibotan, 

ug ni Cristo nga Sentro sa Administrasyon sa Dios 

Basahong Kasulatan: Dan. 4:17, 26, 34-37; 7:9-10; 10:4-21; Bug. 1:4-5; 4:5; 5:6 

I. Makita gyod unta nato ang espirituhanong panan-awon sa trono sa Dios nga sentro

sa administrasyon Niya sa tibuok uniberso—Bug. 4:2; 5:1; Ezeq. 1:26:

A. Isip Magbubuot, dunay hingpit nga kahimoan ang Dios nga mobuhat sa Iyang gusto segun

sa gitinguha sa Iyang kasingkasing ug segun sa walay kataposang pamatigayon Niya—

Bug. 4:11; Dan. 4:35; Rom. 9:19-24.

B. Tago nga nagbuot sa tanang tawo ug tanang butang ang Dios nga naa sa trono—Isa. 6:1;

1 Hari 22:19:

1. Gidesisyonan didto sa trono ang tanan kalabot sa sitwasyon sa kalibotan.

2. Walay bisan unsang mahitabo nga wala sa pagbuot sa trono sa Dios—Job 1:6-12; 2:1-

6.

C. Basahon sa administrasyon sa Dios ang basahon sa Bugna, nga nagpadayag sa trono sa

Dios alang sa diosnong administrasyon—4:2; 5:1; 6:16; 7:9; 8:3; 21:5:

1. Ang trono sa Bugna 4 ug 5 trono sa diosnong pagbulot-an.

2. Morag dili makita ang trono ug wala mamatikdi sa tawo; sa pagkatinuod, tago kini nga

nagbuot sa tanang tawo ug butang.

D. Gipakita sa basahon ni Daniel nga naa sa pagdumala sa Dios ang tanang hari ug ging-

harian sa kalibotan—7:9-10; 2:34-35:

1. Gibut-an sukad kaniadto ug padayon gihapong but-an sa mga langit sa Dios sa mga

langit ang tanang pangagamhanan sa tawo sugod ni Nimrod hangtod ni Anticristo—

7:9-12.

2. Gipaila sa Dios si Nabucodonosor nga balewala siya ug nga ang makagagahom nga

Dios, ang Magbubuot sa gingharian sa mga tawo, nga naghatag niini sa tawong gusto

Niyang hatagan, maoy tanan—4:34-37.

3. Gibut-an sa mga langit sa Dios sa mga langit ang tibuok sitwasyon sa kalibotan—v. 26.

E. Ang pagbuot sa mga langit sa Dios sa mga langit sa tanang pangagamhanan sa tawo dinhi

sa yuta nitakdo sa walay kataposang pamatigayon sa Dios aron matapos ni Cristo ang

daang kabuhatan para mapagitib ang bag-ong kabuhatan ug mapulpog ug madug-mok

ang kinatibuk-an sa pangagamhanan sa tawo ug matukod ang walay kataposang

gingharian sa Dios—2:37, 44; 4:17; Bug. 11:15.

II. Gipakita sa capitulo 10 sa basahon ni Daniel ang panan-awon sa espirituhanong

talan-awon luyo sa sitwasyon sa kalibotan:

A. Sa espirituhanong kalibotan si Cristo ang una sa tanan; busa, Siyay unang gihisgotan sa

capitulo 10—vv. 4-9:

1. Si Cristo nga maayo kaayo, ang sentro ug paglukop sa lihok sa Dios, nagpakita ni Daniel

ingon nga tawo aron makadayeg, malipay, madasig, molaom, ug malig-onan siya.

2. Hamili, bililhon, kompleto, ug hingpit ang Cristo nga nakita ni Daniel:

a. Isip Jehova nga nahimong tawo, Siya ang sentro ug paglukop sa lihok sa Dios nga

motuman sa Iyang pamatigayon.

b. Isip Sacerdote nangatiman Siya nato, ug isip Hari nagbuot Siya nato—v. 5



c. Nagpakita si Cristo ni Daniel diha sa Iyang pagkabililhon ug pagkahalangdon, diha

sa Iyang kasanag aron mosidlak diha sa katawhan, ug diha sa naghayag nga tinan-

awan Niya aron mosusi ug mohukom—v. 6a-c.

d. Nagpakita si Cristo diha sa kasanag sa Iyang buhat ug lihok ug diha sa Iyang

kusganong pagpamulong nga mohukom sa katawhan—v. 6d-e.

B. Ang espirituhanong talan-awon sa Daniel 10 naglakip sa maayo ug daotang mga espiritu

nga nag-away sa dili makita nga espirituhanong away—vv. 12-13, 20-21:

1. Samtang nag-ampo si Daniel (vv. 2-3), dunay espirituhanong panagbisogay sa kaha-

nginan tali sa duha ka espiritu, ang usa sakop ni Satanas ug ang usa sakop sa Dios.

2. Mahinungdanon nga makita nato nga dunay tago nga espirituhanong panagbisogay

nga nahitabo nga dili makita sa mga mata sa tawo.

C. Samtang nagbisogay ang mga pangagamhanan sa tawo, tago nga nagdumala ang Dios sa

sitwasyon sa kalibotan—7-10.

III. Si Cristo ang sentro sa administrasyon sa Dios segun sa walay kataposang pama-

tigayon sa Dios—Bug. 5:6; 22:1:

A. Sa pagkayab ni Cristo gipalingkod Siya sa trono aron mopatuman sa administrasyon sa

Dios, mopalakaw sa Iyang pangagamhanan—Heb. 12:2; Bug. 3:21; 22:1; 5:6:

1. Dili lang Dios ang naglingkod sa trono kondili tawo sab; Siya ang Dios-tawo, ang tawo-

Dios, ang panagsagol sa Dios ug tawo—Buh. 7:56.

2. Sa gilansang na sa krus si Ginoong Jesus ug gilubong, gibanhaw Siya sa Dios ug

gipahamutang sa may tuong kamot Niya, gihimo Siyang Ginoo sa tibuok uniberso—

2:34-36; Fil. 2:5-11.

B. Si Cristo nga gipalingkod sa trono, ang langitnong Tagdumala sa pangagamhanan sa Dios

sa uniberso, mao ang angayan nga Leon-Cordero, ang madaogong Manunubos—Bug. 5:1-

14:

1. Isip Leon, Siya ang Mag-aaway batok sa kaaway, nga si Satanas; isip Cordero, Siya

ang Manunubos—vv. 5-6.

2. Kay gisulbad na man ni Cristo ang mga problema sa pagsupil ni Satanas ug pagka-

hulog sa tawo, angayan Siyang moabli sa linukot nga basahon sa pamatigayon sa

Dios—vv. 1-7.

3. Ang Cordero, ang Manunubos, ang gipatay didto sa krus alang sa atong mga sala naa

karon sa trono, nagtuman sa administrasyon sa Dios sa tibuok uniberso.

4. Makaamgo gyod unta ta nga tawo, Dios-tawo, tawo-Dios ang Ginoo sa uniberso—Ezeq.

1:26.

C. Sa pagkayab ni Cristo ug paglingkod Niya sa trono Siya ang Magbubuot sa mga hari sa

yuta—Bug. 1:5:

1. Kanang si Cristo ang Magbubuot sa mga hari nagpasabot nga labaw Siya sa mga

magbubuot sa yuta—Efe. 1:20-22; Fil. 2:9-11.

2. Dili tinuod nga mga magbubuot ang mga magbubuot sa yuta; si Cristo, nga Hari sa

mga hari ug Ginoo sa mga ginoo maoy tinuod nga Magbubuot—Bug. 19:16.

3. Gituman ni Cristo ang administrasyon sa Dios isip Magbubuot sa mga hari sa yuta pina-

agi sa pito ka Espiritu sa Dios nga nagsiga atubangan sa trono sa Dios—1:4; 4:5; 5:6:

a. Naa sa pagsiga sa pito ka Espiritu ang tanang magbubuot sa kalibotan—1:5.

b. Naa sa pagsiga sa pito ka suga sa kalayo, sa pito ka Espiritu sa Dios, ang sitwasyon

sa kalibotan ug mga kalihokan—4:5.

c. Makaamgo gyod unta ta nga nagsiga ang pito ka Espiritu sa Dios atubangan sa

trono dili lang kalabot sa kaiglesiahan kondili kalabot sab sa sitwasyon sa

kalibotan alang sa kaiglesiahan—1:4-5, 11; 22:16.

